Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Iratxeko monasterioaren erabilerari buruz Nafarroako Gobernuak eta Espainiako Gobernuak sinaturiko hitzarmeneko oinarrizko baldintzen gainekoa.

2. Nafarroako Parlamentuko Aldizkari Ofizialean argitara dadin agintzea.

3. Kulturako, Turismoko eta Erakunde Harremanetako Batzordean izapidetzea.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Román Felones Morrásek, Legebiltzarreko Erregelamenduaren 188. artikuluan eta hurrengoetan ezarritakoaren babesean, Iratxeko Monasterioaren erabilerari buruzko ondoko galdera egin du, kasuko batzordean ahoz erantzuteko.

Iragan uztailaren 4an, parlamentari honek ondoko galdera idatzia egin zion Gobernuari:

Zeintzuk dira Nafarroako Gobernuak eta Espainiako Gobernuak sinatutako hitzarmenaren oinarrizko baldintzak?

Zeintzuk dira Nafarroako Gobernuak eta Aiegiko Udalak sinatu beharreko hitzarmenaren oinarrizko baldintzak?

Nafarroako Gobernuak eutsi eginen al die aurreikusitako murriztapenei, baldin eta murriztapen horiek eragin zituzten arrazoiak –paradoreko obren hasiera– ez badira epe labur eta ertainean gauzatuko? Azaldu, kasua bada, erabakiaren arrazoiak.

Galderaren erantzuna urriaren 22an sartu zen Nafarroako Parlamentuko erregistroan, eta ez dio erantzunik ematen planteatutako hiru auzietako bati ere. Hori ikusita, berriz ere galdetzen diogu Gobernuari:

Galderaren testua:

Zeintzuk dira Nafarroako Gobernuak eta Espainiako Gobernuak sinatutako hitzarmenaren oinarrizko baldintzak?

Egungo egoerak murriztapenik al dakar hitzarmena sinatu aurreko egoeraren aldean? Hala baldin bada, Nafarroako Gobernuak eutsi eginen al die aurreikusitako murriztapenei, baldin eta murriztapen horiek eragin zituzten arrazoiak –paradoreko obren hasiera– ez badira epe labur eta ertainean gauzatuko?

Iruñean, 2012ko urriaren 25ean

Foru parlamentaria: Román Felones Morrás

